
გეგმარებითი

დოკუმენტაციის

გზამკვლევი



სარეკრეაციო სივრცე - ტერიტორია, რომელიც მდებარეობს განაშენიანებული ტერიტორიების საზღვრებში და მოიცავს
გამწვანებას, ღია სათამაშო, სპორტულ მოედნებს და მსგავსი ტიპის სხვა არეალებს, სადაც შესაძლებელია სარეკრეაციო
ზონის (რზ)-ის შესაბამისი შენობა-ნაგებობების არსებობა. 
მიწის ნაკვეთის გამწვანების კოეფიციენტი კ-3 - მიწის ნაკვეთის გამწვანების კოეფიციენტით განისაზღვრება მიწის
ნაკვეთის ტერიტორიის ფართობის მინიმალური წილი, რომელიც არ უნდა იყოს დაფარული, ან გადაფარული რაიმე
წყალგაუმტარი (სამშენებლო თუ სხვა) მასალით, რომლის ქვეშაც არ უნდა არსებობდეს რაიმე ნაგებობა, ან სათავსი და
რომელიც განკუთვნილია გამწვანებისათვის. 
გამწვანების სისტემა - დაგეგმვის სტანდარტებით გათვალისწინებული კეთილმოწყობის  ელემენტების შემცველი საჯარო
ფართების ერთობლიობა, ფუნქციური გადანაწილებით, მათ შორის სარეკრეაციო დანიშნულების სიცრცეებით, რომელიც
მიზნად ისახავს ეკოლოგიური, სანიტარული, ჰიგიენური პირობების გაუმჯობესებას და დასვენების ადგილის ორგანიზებას. 
გამწვანების სქემა - გეგმარების საწყის ეტაპზე დამუშავებული ლანდშაფტის დიზაინის ზოგადი კონცეფცია ზონირების
ძირითადი ელემენტებით,  საპროექტო ტერიტორიის დაგეგმვისათვის გათვალისწინებული ხე-ნარგავების სხვადასხვა
ტიპების განლაგებისა და სარეკრეაციო სივრცის მოწყობის ზოგადი მონახაზით. 
მდგრადი განვითარება - საზოგადოების განვითარების ისეთი ფორმა, რომელიც  ეკონომიკური განვითარებისა და
გარემოს დაცვის ინტერესების გათვალისწინებით უზრუნველყოფს ადამიანის კეთილდღეობას, ცხოვრების ხარისხის
ზრდას და მომავალი თაობების უფლებას ისარგებლონ შექცევადი რაოდხენობრივი და ხარისხობრივი ცვლილებებისაგან
მაქსიმალურად დაცული ბუნებრივი რესურსებით და გარემოთი. 

გამოყენებულ ტერმინთა განმარტება

დენდროლოგია - მერქნიანი მცენარეების შესწავლა, ტაქსონომია და აღნუსხვა, მათი სარგებლიანობის და გამოყენების
საჭიროების დადგენის მიზნით. 
დენდროლოგიური პროექტი - ლანდშაფტის კეთილმოწყობის გეგმა,  გასაშენებელი ნარგავების სახეობების/ტიპების
გამოყენებით შექმნილი კომპოზიციური გადაწყვეტების ასახვით საპროექტო ტერიტორიის გეგმაზე.  
ტაქსაცია - ნარგავების რაოდენობის, ხეების მოცულობის, ტიპის, სახეობის განსაზღვრა და შეფასება. 
წიწვოვანი ხეები - უმაღლესი მცენარეების განყოფილება, მოიცავს მხოლოდ ერთ კლასს - წიწვოვნებს, რომელიც აერთიანებს
ოთხ რიგს; დამახასიათებელია უხეში მარადმწვანე ნემსისებრი ან ქერცლისებრი ფოთლები, რომელიც ქმნიან გირჩებსა და
ღვიის კენკრებს. 
ფართოფოთლოვანი ხეები - დამახასიათებელია ფართო და ბრტყელი ფოთლები, რომელთა სისქე გაცილებით ნაკლებია
სიგრძესა და სიგანეზე. 
ფიზიკური გარემო - ბუნებრივი გარემოსა და კულტურული (ანთროპოგენური) გარემოს ერთობლიობა. 
დეკორატიული მცენარეები -კულტურული და ველური მცენარეების მრავალრიცხოვანი ჯგუფი, რომელიც აერთიანებს
სხვადასხვა ბოტანიკური ოჯახის წარმომადგენლებს. დეკორატიული მცენარეები გამოიიყენება ქალაქებისა, ინდივიდუალური
და საცხოვრებელი სახლების ეზოების და სხვა დასახლებული ადგილების გასამწვანებლად, ბაღების, პარკებისა, სკვერების
გასაფორმებლად. 
გარემოს დაცვა - ღონისძიებების კრებული, რომელიც მიზნად ისახავს ადამიანის და ბუნების სასიცოცხლო საფუძვლების
მთლიანობაში შენარჩუნებას და გარემოს არსებული დაზიანებების აღმოფხვრას, ადამიანის მიერ გამოწვეული ზიანის
შეზღუდვას და გარემოზე ზემოქმედების შერბილებას. 

ლანდშაფტი და გარემო

საპროექტო ტერიტორიის რეკრეაციული ფუნქციით განვითარების გეგმარებითი დოკუმენტაციის ფორმატის
გზამკვლევი დამუშავდა სივრცითი გადაწყვეტების ამსახველი მკაფიოდ და შინაარსობრივად გამართული
მასალის  წარმოდგენის პრაქტიკის დასანერგად და გეგმარებითი დოკუმენტაციის სტანდარტის გასაუმჯობე-
სებლად.
აღნიშნული გზამკვლევი, დეტალური ნიმუშების მაგალითზე,
აღწერს ადმინისტრაციული  ერთეულის მიერ კანონის
შესაბამისად მოთხოვნილი ინფორმაციის სრულყოფილად
წარმოდგენის ფორმატს.
გზამკვლევი, ქ. თბილისის მერიის შესაბამის ადმინისტრაციულ
ერთეულში განმცხადებელ ფიზიკურ და იურიდიულ პირებს,
გაუადვილებს გამართული დოკუმენტაციის დამუშავებისა და
წარმოდგენის პროცესს, რაც თავის მხრივ გაამარტივებს
შესაბამის ადმინისტრაციულ წარმოებას და  შეამცირებს დოკუ-
მენტაციის დახარვეზების ალბათობას.

ზოგადი ინფორმაცია 
ტერიტორიის პროექტირების საწყის სტადიაზე პროექტანტმა უნდა გაითვალისწინოს საპროექტო ტერიტო-
რიის ლანდშაფტი, ხე-ნარგავების მდებარეობა, საპროქტო სარეკრეაციო სივრცეების პოზიციონირება,
დასარგავი ხე-ნარგაობების ტიპები (ქ. თბილისის კლიმატის და გარემო პირობების მიმართ ადაპტირებული
ჯიშები) და შემდგომი მოვლა-პატრონობის საკითხები.

საპროექტო ტერიტორიის ფართობიდან, განაშენიანების
ინტენსივობიდან და ფიზიკური გარემოს/ლანდშაფტის
თავისებურებებიდან გამომდინარე, შესაძლებელია, ადმინი-
სტრაციული ერთეულის მიერ მოთხოვნილი იყოს დამატებით
წარმოსადგენი მასალები (ფიზიკური გარემოს დეტალური
კვლევა, გეგმარებითი გადაწყვეტების დეტალური დასაბუთება,
ტერიტორიის განვითარებით არსებულ გარემოზე ზემოქმედების
ფაქტორების გამოვლენა და აღწერა და სხვა), რომლის
საფუძველზეც შესაძლოა გამოვლინდეს საპროექტო
ტერიტორიაზე სარეკრეაციო სივრცეების არეალების გაზრდის
აუცილებლობა, ან/და სხვა საზოგადოებრივი ინტერესების
გათვალისწინება და შესაბამისი განვითარების კონცეფციის
ცვლილების საჭიროება.

5



ნახაზები, ცხრილები, გეგმები
ნახაზები უნდა იყოს თვალსაჩინო, რეალური სიტუაციის/გარემოს ამსახველი. წარმოდგენილი ნახაზების
მასშტაბი უნდა იყოს ნახაზის დანიშნულების ადექვატური (მაგ. ლანდშაფტის დიზაინის/გამწვანების
დეტალიზირებული პროექტის შემთხვევაში - 1:100, 1:200, ზოგადი გამწვანების სქემის/კონცეფციის
წარმოსადგენად - 1:500, 1:1000). ნახაზი უნდა მოიცავდეს მინიშნებებს, პირობით აღნიშვნებს, შენიშვნებს       
და ტერიტორიის  მდებარეობას მხარეთა ჩვენებით. 

ტაქსაციის ცხრილში წარმოდგენილი ინფორმაცია უნდა იკითხებოდეს. ჩატარებული გარემოს შეფასების
ან/და ხე-ნარგავების შეფასების დოკუმენტი დამოწმებული უნდა იყოს უფლებამოსილი, კომპეტენტური
პირის მიერ.

მდგრადი განვითარების პრინციპებზე
დაფუძნებული გეგმარებითი პრაქტიკა

ქ. თბილისის მუნიციპალიტეტის მერია მიესალმება დაგეგმარებას, რომელიც ითვალისწინებს მდგრადი
განვითარების ზოგად პრინციპებს, ორიენტირებულია ადამიანის უსაფრთხოებასა და ჯანმრთელობაზე,
გარემოს დაცვაზე, ეკოლოგიაზე, ენერგოეფექტურობაზე, ნარჩენების სწორ მართვასა და სოციალური
თანასწორობის უზრუნველყოფაზე.  

ღია სივრცეები საციცოცხლო მნიშვნელობის მატარებელი
ელემენტებია ტერიტორიების განაშენიანებისას.
გეგმარებითი სტრატეგიის შემუშავებისას, კრიტიკულად
მნიშვნელოვანია მენაშენის მიერ გათვალისწინებული
იქნას ღია სარეკრეაციო სივრცეების მიღწევადობა და
ხარისხი; საზოგადოებრივი ინტერესებიდან გამომდინარე
და მდგრადი განვითარების შესაბამისი გეგმარებითი
პრაქტიკის დანერგვის მიზნით, აუცილებელია საპროექტო
ტერიტორია ისეთნაირად დაგეგმარდეს, რომ არ
დაირღვეს ადამიანის უფლებები, შენარჩუნდეს ჯანსაღი
გარემო, მოხდეს გრძელვადიანი 

                                                          სოციალური საჭიროებების გათვალისწინება და მოთხოვნების უზრუ-              
 ნველყოფა.



მდგრადი გეგმარება და რეკრეაციული
სივრცეების სარგებლიანობა 
სარეკრეაციო სივრცეების სარგებელი დადგენილია მათი დანიშნულების, გამოყენებისა და სხვა გარემოს-
დაცვითი და სოციალური ღირებულებებიდან გამომდინარე. იგი ხელს უწყობს ცხოვრების ხარისხის
გაუმჯობესებას, საზოგადოებისათვის ჯანსაღი და სოციალური ინტერა-
ქციისათვის აუცილებელი გარემოს ჩამოყალიბებას, ხმაურისა და
გარემოს დაბინძურების ხარისხის შემცირებას, მნიშვნელოვანწილად
განაპირობებს მოსახლეობის ფიზიკურ და ფსიქიკურ ჯანმრთელობას.
სარეკრეაციო სივრცეები, გარემოს დაცვის, ბიომრავლაფეროვნების
კონსერვაციის და  კლიმატის ცვლილებით გამოწვეული მოვლენების
შერბილების უმნიშვნელოვანესი ფაქტორია. ასეთი სივრცეების
ეკონომიკური სარგებლიანობა განპირობებულია მათი გამოყენების
მასშტაბით, მიმზიდველი სოციალური და გარემოს კონსერვაციაზე
ორიენტირებული ესთეტიურ/კულტურული ფასეულობებით, რაც
ტურიზმის განვითარებას უწყობს ხელს და ასევე ცხოვრების
სტანდარტისა და უძრავი ქონების ობიექტების ფასის განმსაზღვრელ
ფაქტორს წარმოადგენს.

მენაშენეს და ტერიტორიის განვითარების
ინიციატორი ჯგუფების მიმართ მოლოდინი

აუცილებელია განმცხადებელმა პირმა განსაზღვროს სწორი გეგმარებითი სტრატეგია, გაითვალისწინოს
ყველა აღნიშნული პირობა და უზრუნველყოს წარმოსადგენი მასალის ხარისხი განაშენიანების
რეგულირების ტექნიკური რეგლამენტის შესაბამისად, რათა შემდგომში გაადვილდეს წარმოდგენილი
დოკუმენტაციის განხილვის და ადმინისტრაციული წარმოების პროცესი.

დაგეგმილი გამწვანების პროექტის შესახებ ზოგადი ინფორმაცია (სარეკრეაციო სივრცეების
მოწყობის ზოგადი მონახაზი/ესკიზი გამწვანების კოეფიციენტის შესაბამისად განსაზღვრული
გასამწვანებელი არეალების მითითებით;

განაშენიანების რეგულირების გეგმის გეგმარებითი დავალება 
განაშენიანების რეგულირების გეგმის გეგმარებითი დავალების შემადგენელი (წარმოსადგენი) დოკუმენტაცია 

I ეტაპი

ტერიტორიაზე არსებული ხე - მცენარეების (არსებობის შემთხვევაში) ხარისხობრივი შეფასება -
ტაქსაცია( ცხრილის სახით, დასურათებული, კომპეტენტური პირის მიერ შესრულებული). 

 ანალოგები და ნიმუშები 
საპროექტო გამწვანების ზოგადი სურათი (მონახაზი)

1 1



სარეკრეაციო ტერიტორიების სისტემის ამსახველი გეგმა;
გამწვანების პროექტი (წარმოდგენილი უნდა იყოს არსებული და გასაშენებელი (საპროექტო)
გამწვანება - ხე-ნარგავების გაშენების არეალები და ტაქსონომია (ხე-ნარგავის ჯიში), შესაბამის
მასშტაბში, პირობითი აღნიშვნებით.   

განაშენიანების რეგულირების გეგმის პროექტის შემადგეელი (წარმოსადგენი) დოკუმენტაცია 

II ეტაპი 1 2



რეკრეაციული სივრცეების  სისტემა

 ანალოგები და ნიმუშები 

საკანონმდებლო საფუძველი

ქალაქ თბილისის მუნიციპალიტეტის საკრებულოს №14-39 დადგენილება ქ. თბილისის
მუნიციპალიტეტის ტერიტორიების გამოყენებისა და განაშენიანების რეგულირების წესების
დამტკიცების შესახებ; 
 
ქალაქ თბილისის მუნიციპალიტეტის საკრებულოს №17-55 დადგენილება ქ. თბილისის
მუნიციპალიტეტის ტერიტორიაზე მწვანე ნარგავების დაცვის, მოვლისა და აღდგენის წესის
დამტკიცების შესახებ; 
 
საქართველოს მთავრობის №59 დადგენილება „ტექნიკური რეგლამენტის  - დასახლებათა
ტერიტორიების გამოყენებისა და განაშენიანების  რეგულირების ძირითადი დებულებების
დამტკიცების თაობაზე“; 
 
„ნარჩენების მართვის კოდექსის" შესახებ საქართველოს კანონი; 
 
„სივრცითი მოწყობისა და ქალაქთმშენებლობის საფუძვლების შესახებ“ საქართველოს კანონი; 
 
„წყლის შესახებ“ საქართველოს კანონი; 
 
ქ. თბილისის მუნიციპალიტეტის მთავრობის  N05.14.147 განკარგულება „ქალაქ თბილისის
მუნიციპალიტეტის ლანდშაფტისა და კლიმატისათვის შესაბამისი ხე-მცენარეების სიის დამტკიცების
შესახებ“ (http://www.tbilisi.gov.ge/img/original/2018/3/20/05.14.147-Kheebis-Sia.pdf) 

პირობითი აღნიშვნები 1 5

